
Varðandi breytingar á reglugerð vegna byggðarkvóta til Fjallabyggðar  

Þann 20. Desember sl. var samþykkt af bæjarráði Fjallabyggðar að óska eftir að smábátasjómenn og 

vinnsluaðilar tilnefni aðila til að koma með tillögur að sérstökum skilyrðum  að úthlutun til byggðarkvóta. 

Sendur var tölvupóstur á 20 aðila sem höfðu mismikla hagsmuni að gæta gagnvart þessu máli. Við ásamt 

fleiri útgerðaraðilum í fjallabyggð  sem hafa mikla hagsmuna að gæta vorum hins vegar sniðgengin 

þessum tölvupósti og fengum því ekki tækifæri til að senda inn umsögn.  

Samþykkt var svo þann 20 janúar sl af bæjarráði að láta reglur um úthlutun byggðarkvóta standa nánast 

óbreytta þar sem tillögur um það höfðu borist frá tveimur aðilum innan tilskilins tíma. En ekki var haft 

samband við þá aðila sem tilnefndir voru. Með því að láta reglurnar standa óbreyttar mun aðeins ein 

útgerð í Fjallabyggð sitja að megninu af byggðarkvótanum og við hin skrapa saman restar.  

Viljum við því koma á framfæri óánægju okkar með þessa samþykkt bæjarráðs Fjallabyggðar og teljum 

hana þar til gerða að skemma fyrir útgerðar- og vinnsluaðilum í Fjallabyggð. Sér í lagi nýjum 

atvinnuskapandi aðilum sem eru að hefja fiskvinnslu á Siglufirði á næstunni og hafa lagt sitt á 

vogarskálarnar með nýrri byggingu sem  nú rís. Förum við því fram á að sú breyting verði gerð á 4. gr. 

reglugerðarinnar að hámark verði sett á hvern bát fyrir sig líkt og hefur verið síðustu ár til að gæta 

sanngirnis. Viljum við þó lýsa ánægju okkar á samþykkt bæjarstjórnar Fjallabyggðar á breytingu á 4. gr. 

um að bátum verði gert kleift að landa byggðarkvóta í vinnslu hvort sem er á Siglufirði eða Ólafsfirði.  

Síðustu ár virðast fiskvinnslur í Fjallbyggð ekki hafa haft bolmagn, getu eða áhuga á að taka við afla sem 

landaður er til byggðarkvóta. Kemur það þá helst fram í því að þeir borgi lágmarksverð fyrir fiskinn 

þannig að útgerðaraðilinn sjái sér ekki fært að landa til vinnslunar til byggðarkvóta heldur landi á 

markað. Settar hafa verið reglur í nærliggjandi sveitarfélögum að vinnslur sem taki fisk til byggðarkvóta 

verði að sýna fram á skilvirkar greiðslur sem tengjast markaðsverði. Þannig munu allir aðilar fá eitthvað 

fyrir sinn snúð og byggðarkvóti skila sínu hlutverki til bæjarins og tilgangi byggðarkvóta um að styrkja 

atvinnu og byggð sinnt. Hefur Dalvíkurbyggð sem dæmi gert breytingu á  8. gr. reglugerðarinnar svona:  

verð fyrir afla sem landað er til vinnslu til að uppfylla skilyrði 6. gr. skal ekki vera lægra en 90% af því 

meðaltalsverði sem fæst á nærliggjandi fiskmörkuðum á löndunardegi. Greiðslufyrirkomulag og 

greiðslutrygging skal vera með sama hætti og hjá aðilum sem kaupa af fiskmörkuðum.  

Rökstuðningur: Viðmiðunarverð Verðlagsstofu skiptaverðs getur í sumum tilfellum verið miklum mun 

lægra en það verð sem fæst fyrir sama afla á fiskmarkaði. Því er eðlilegt að tryggja fiskiskipum verð sem 

næst markaðsverði enda sé umhugsunarvert að verðmætamunur Verðlagsstofu skiptaverðs og 

fiskmarkaðar verði allur eftir hjá fiskvinnslunni í stað þess að fiskiskipið njóti rétts verðs afla 



Viljum við því óska eftir að bæjarstjórn Fjallabyggðar endurskoði sína samþykkt á 8. gr. reglurgerðarinnar 

og líti til nærliggjandi sveitarfélaga til viðmiðunar sem hefur skilað góðum árangri.  

Einnig viljum við hvetja bæjarstjórn Fjallabyggðar til samráðs við alla hagsmunaaðila s.s. útgerðir og 

vinnsluaðila við slíkar ákvarðanir.  

